
Обучение Церковному пению: ШКОЛА 
ПЕВЧИХ «АЛЛИЛУИЯ» 

Священномученик Петр, 
митрополит Крутицкий 

 

Священномученик Петр, 

митрополит Крутицкий 

27 сентября/10 октября – в день его мученической кончины 

Тропарь, глас 2: 

Бож́иим смотре́нием к святи́тельскому служе́нию/ 

святы́м Патриа́рхом Ти́хоном призва́нный,/ ста́ду 

Христо́ву явил́ся еси ́ стра́ж неусы́пный/ и защит́ник 

небоя́зненный,/ священному́чениче Пе́тре./ Жестоќая 

заточе́ния и да́льняя изгна́ния,/ страда́ния и сме́рть от 

богобо́рцев претерпе́л еси́./ Вене́ц му́ченический 

прия́в,/ на Небеси́ ны́не ра́дуешися./ Моли ́ми́лостиваго 

Боѓа,/ да сохрани́т Це́рковь на́шу от нестроен́ий,/ 

единомыс́лие и мир лю́дем Свои́м да́рует// и спасет́ 

душ́и на́ша. 

Кондак, глас 4: 

Дух ми́рен и кро́ток стяжа́в,/ тве́рдое упова́ние на 

милосе́рдие Бо́жие имея́,/ блюсти́тель вер́ный Це́ркве 

Росси́йския/ и испове́дник Христо́в яви́лся еси,́/ 

священному́чениче Пе́тре,/ при́сный о нас пред Бо́гом 

предста́телю// и молит́венниче о душах́ на́ших. 

Величание: 

Велича́ем тя,/ священному́чениче Петре,/ и чтим 

святу́ю па́мять твою,́/ ты бо мо́лиши о нас// Христа́ Боѓа 

наш́его. 

Прокимен, глас 7:   

Восхва́лятся преподо́бнии во сла́ве, / и возра́дуются на 

лож́ах своих́. 

Причастен:   

В па́мять ве́чную бу́дет пра́ведник, от слух́а зла́ не 

убои́тся. 


